
ADVERTENSIE: 
Oproep om aansoeke vir lede om te dien op die Raad van Agrément Suid-Afrika.  Aansoekers wat voorheen aansoek gedoen het, kan heraansoek doen.
Die Agbare Minister van Openbare Werke en Infrastruktuur, me. Patricia de Lille, LP, nooi hierby lede van die publiek om aansoek te doen om te dien op die Raad van Agrément Suid-Afrika (Agrément SA).
Agrément SA is 'n Bylae 3A-staatsentiteit wat verslag doen aan die Minister van Openbare Werke en Infrastruktuur. Die entiteit is werksaam ingevolge die Agrément South Africa Act, 2015 (Wet No. 11 van 2015). Sy kernmandaat is om niegestandaardiseerde en vernuwende boumateriale en tegnologieë te toets en te sertifiseer, en die doelgeskiktheid van onkonvensionele produkte en boustelsels te verseker met die doel om geïntegreerde sosio-ekonomiese ontwikkeling in Suid-Afrika te steun en te bevorder. Agrément SA word internasionaal erken as 'n onpartydige sentrum vir die beraming en sertifisering van vernuwende bouprodukte, -stelsels, -materiale, -komponente en -prosesse waarvoor daar nie toepaslike standaardspesifikasies of praktykkodes bestaan nie.
Vereistes:
Die Raadslede van Agrément SA is bevoegde persone met ervaring en kundigheid in een of meer van die volgende: bouomgewingfasette, veral soos dit betrekking het op vernuwing, infrastruktuurontwikkeling, behuising, gehalteversekering en sertifisering; sakebestuur, finansies, die reg of bemarking; normstelling deur internasionale standaarde, en tegniese infrastruktuuraangeleenthede; die toepassing van bouregulasies en die afdwinging daarvan; asook korporatiewe bestuur wat insluit mensehulpbronbeplanning, veranderingbestuur en organisatoriese ontwikkeling.
Raadslede moet ook beskik oor kennis van die behoeftes en werksaamhede van een of meer van die volgende sektore van die boubedryf: staatsorgane wat die boubedryf reguleer; die verskaffers van boumateriaal en infrastruktuurprodukte; tersaaklike tegniese, wetenskaplike en beroepsinstellings en -verenigings; en tersaaklike gemeenskapsgebaseerde strukture, ook nieregeringsorganisasies.
Diskwalifikasie:
Die volgende persone is nie geskik vir aanstelling op die Raad van Agrément SA nie: 
'n Persoon wat—
(a) nie 'n Suid-Afrikaanse burger is en nie gewoonlik in die Republiek woonagtig is nie; 
(b) 'n ongerehabiliteerde insolvent is, wie se insolvensie die gevolg is van sy of haar nalatigheid of onbevoegdheid; 
(c) in die afgelope drie boekjare as 'n konsultant deur Agrément SA in diens geneem is;  'n verskaffer of 'n kliënt van Agrément SA is, 'n kontraktuele verhouding het met Agrément SA of 'n beroepsadviseur vir Agrément SA is; 
(d) weens wangedrag uit 'n vertrouensamp verwyder is; 
(e) skuldig bevind is—  
i) in Suid-Afrika, aan 'n misdryf, uitgesonderd 'n misdryf vóór 27 April 1994 wat met politieke oogmerke verband hou, en wat gevonnis is tot gevangenisstraf sonder die keuse van 'n boete of, in die geval van bedrog of korrupsie, tot 'n boete of gevangenisstraf of beide 'n boete en gevangenisstraf gevonnis is; 
ii) in die buiteland, aan 'n misdryf wat ook 'n misdryf in Suid-Afrika is, en wat gevonnis is tot gevangenisstraf sonder die keuse van 'n boete of, in die geval van bedrog of korrupsie, tot 'n boete of gevangenisstraf of beide 'n boete en gevangenisstraf gevonnis is;  
(f) deur 'n hof as geestessiek of ongeskik verklaar is; of 
(g) ingevolge die Agrément South Africa Act of enige Wet wat sy of haar beroep reguleer, skuldig bevind is aan onprofessionele gedrag. 
Ampstermyn:
Die ampstermyn van Raadslede is drie (3) jaar en neem 'n aanvang op hulle datum van aanstelling deur die Minister. Individuele Raadslede kan heraangestel word op die Raad vir een opeenvolgende termyn. Die kandidate op die kortlys word aan keuring onderwerp voordat hulle deur die Minister aangestel word. Die Departement sal in sy aanstelling van Raadslede, ter nastrewing van transformasiedoelwitte, oorweging skenk aan geografiese verteenwoordiging, geslagsgelykheid en verteenwoordiging deur mense met gestremdhede. 
Besonderhede van aansoek:
Aansoeke moet skriftelik gedoen word op die voorgeskrewe vorm en moet die volgende inligting bevat:
· Volle naam, ID-nommer, adres en telefoonnommers van die benoemde (aansoeker).
· 'n Motivering (hoogstens een bladsy) deur die aansoeker wat redes gee waarom hy of sy hom of haar as die beste kandidaat vir aanstelling as Raadslid van Agrément SA ag.
· 'n Kort curriculum vitae van die aansoeker (hoogstens twee bladsye) wat die volgende bevat: die aansoeker se volledige naam, ID-nommer, ras, geslag, woon- en posadres, telefoonnommers, kwalifikasies, ervaring, kennis en vaardighede, asook die name en kontakbesonderhede van minstens twee referente. 
· 'n Gewaarmerkte afskrif, wat nie ouer is nie as ses maande, van die aansoeker se Suid-Afrikaanse ID-dokument.
· Gewaarmerkte afskrifte, wat nie ouer is nie as ses maande, van die aansoeker se kwalifikasies.
Sluitingsdatum vir aansoeke: 15 Januarie 2020
Stuur aansoeke aan: Die Direkteur-generaal (Vir aandag: Me. Lungile Zondi), Departement van Openbare Werke en Infrastruktuur, Privaat Sak X65, Pretoria, 0001, of lewer dit per hand af by Ontvangs (plaas die aansoeke in 'n houer gemerk:  Aansoeke vir aanstelling op die Raad van Agrément SA), CGO-gebou, hoek van Bosman- en Madibastraat, Pretoria. Let daarop dat aansoeke wat gefaks of ge-e-pos word, nie oorweeg sal word nie. Aansoekers wat nie kennis kry van 'n onderhoud nie, kan hulle aansoeke as onsuksesvol beskou.
Nominasievorms is aanlyn verkrygbaar by: http://www.publicworks.gov.za/PDFs/Application_Form_to_serve_on_the_ASA_Board.docx
Navrae: Me. Lungile Zondi by 012 406 1896 of Mnr. Mpho Mashaba by 012 406 1671.

